
24. Dezember!

In da Früh scho bold aufgstandn und onzogn. Papa ist Hüttn owi gonga, hot’s Christbamkreuz 

gsuacht.

PAPA: „Mama, wo is däs Christbamkreuz?“

MAMA: „Ist jo eh doda!“

PAPA: „Mama gib ma’ d Sog!“

Hot Christbamal angmocht am Kreuz.

PAPA: Jetzt gehst aufi Mama und mochsts Zimmafensta auf, i gib das Bamal eini, geh weida 

moch schnö auf, es ist so kolt.“

MAMA: „Jo, Jo – Peter wüßt höfa?“

PAPA: „Na, dös moch i eh söba, geh liaba owi und tua Holzaufatrogn Peta, owa net drecki 

mocha, host so a scheni Hosn an.“

PAPA: „Na, so a schena Christbam, Mama woßt eh, muaßt überoll wos aufihänga, net nur 

d’Höfti Bamal – überoll!“

PAPA: „Mama host d’Stossuppn schon gmocht?“

MAMA: „Na!“

PAPA: „Richt amol drüba, heut is da Fasttog. Du Peta, geh zan Sobota. I gib da a Göd, kaf a 

Mineralwossa und a poor Krachal. Hols mit da Rodl.

PETER: Jo, jo, i geh eh glei Papa.”

PAPA: Wos tuast’n do mitm Hoiz Peta? Net einazahn in’d Kuchl. Stöhls draussn nida, i trogs 

eh ein.

PAPA: Mama host an Peta schon wos kaft?“

(Papa is olliwei ins Gschäft umi ganga und hat sewarat was für mi kaft.)

PAPA: „Drah amol den Fernseha auf heut is Licht ins Dunkle.“

PAPA: „Mama woaßt eh, Nomitog keman die gonzn Buam – hoßt eh gnua Jausn kaft?

Muaßt eahna jo wos herrichten.

…KLOPF, KLOPF…


